
ᐃᒪᓐᓇ ᑕᐃᔭᐅᒐᔪᒃᑐᖅ: ᓇᓄᖅ 
ᖃᐅᔨᓴᖅᑕᐅᓂᒃᑯᑦ ᑕᐃᔭᐅᔾᔪᑎᖓ: Ursus maritimus  

ᖃᓄᐃᓕᖓᓕᕐᒪᖔᑦ ᖃᐅᔨᓴᕈᑕᐅᓯᒪᔪᖅ ᐆᒪᔪᓂᒃ ᑭᒡᓕᓯᓂᐊᖅᑏᑦ ᑲᓇᑕᒥᒃᑯᓐᓄᑦ: ᐃᓱᒫᓗᖕᓇᖅᓯᔪᑦ  

ᖃᓄᖅ ᒥᓂᔅᑕᒋᔭᐅᔪᖅ ᐊᕙᑎᓕᕆᔨᒃᑯᓐᓄᑦ ᑭᐅᓯᓂᐊᕐᓂᕋᖅᓯᒪᖕᒪᖔᑦ ᖃᐅᔨᓴᕈᑕᐅᓯᒪᔪᒧᑦ: ᒥᓂᔅᑕ 
ᐊᕙᑎᓕᕆᔨᒃᑯᓐᓄᑦ ᐱᖁᔨᕗᖔᕈᑎᒥᒃ ᑐᓂᓯᓂᐊᖅᑐᖅ ᑯᐃᓐ ᑭᒡᒐᖅᑐᐃᔨᖓᓄᑦ ᓇᓄᐃᑦ ᐃᓕᔭᐅᖁᑉᓗᒋᑦ ᓇᓗᓇᐃᔭᐅᑎ 
1-ᒧᑦ ᐃᓱᒫᓗᖕᓇᖅᓯᔪᓅᖓᔪᒧᑦ.  ᐱᖁᔨᕗᖔᕈᑎᒥᒃ ᑐᓂᓯᖅᑳᕋᓂ, ᐊᕙᑎᓕᕆᓂᕐᒧᑦ ᒥᓂᔅᑕ ᐅᖃᖃᑎᕆᐊᕐᓂᐊᖅᑐᖅ 
ᒐᕙᒪᖁᑎᒋᔭᐅᔪᓄᑦ ᒪᓂᑐᐸᒥ, ᐊᓐᑎᐅᕆᔪᒥ, ᑯᐸᐃᒃᒥ, ᓂᐅᕕᓐᓛᓐᒥ ᐊᒻᒪᓗ ᓚᐸᑐᐊᕆᒥ, ᔫᑳᓐᒥ, ᓄᓇᑦᑎᐊᕐᒥ ᐊᒻᒪᓗ 
ᓄᓇᕗᒻᒥ, ᔫᑳᓐ ᐃᖃᓗᖕᓂᐊᖅᑐᓕᕆᓂᕐᒧᑦ ᐆᒪᔪᓕᕆᓂᕐᒧᓪᓗ ᐊᐅᓚᑦᑎᔨᒃᑯᑦ ᑲᑎᒪᔨᖏᓐᓂᒃ, ᒍᐃᑦᓯᓐ ᐊᓪᓚᖓᔪᑦ 
ᓄᓇᒥᐅᑕᓕᕆᓂᕐᒧᑦ ᑲᑎᒪᔨᖏᓐᓂᒃ, ᐆᒪᔪᓕᕆᓂᕐᒧᑦ ᐊᐅᓚᑦᑎᔩᑦ ᐅᖃᐅᔾᔨᒋᐊᖅᑎᖏᑦ ᑲᑎᒪᔩᑦ - ᓄᓇᑦᑎᐊᕐᒥ, 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐊᖑᓇᓱᖕᓂᕐᒧᑦ, ᐃᖃᓗᖕᓂᐊᕐᓂᕐᒧᑦ ᑮᔭᖃᑦᑕᖃᑦᑕᕐᓂᕐᒧᓪᓗ ᐊᐅᓚᑦᑎᔨᒃᑯᑦ 
ᑲᑎᒪᔨᖏᑦ, ᐆᒪᔪᓕᕆᓂᕐᒧᑦ ᐊᐅᓚᑦᑎᔨᒃᑯᑦ ᐅᖃᐅᔾᔨᒋᐊᖅᑎᖏᑦᑕ ᑲᑎᒪᔨᖏᑦ - ᓄᐊᑦ ᓯᓗᑉ ᐊᒻᒪ ᑐᓐᖓᑦ 
ᐆᒪᔪᓕᕆᓂᕐᒧᑦ ᐱᕈᖅᑐᓂᒡᓗ ᐊᐅᓚᑦᑎᔩᑦ ᑲᑎᒪᔨᖏᑦ, ᓄᓇᖃᖅᑳᖅᑐᑦ, ᓇᖕᒥᓂᖃᖃᑕᐅᔪᑦ, ᐊᒻᒪᓗ ᐃᓄᐃᑦ 
ᐅᖃᖃᑎᒋᓗᒋᑦ ᓇᓄᐃᑦ ᐃᓕᔭᐅᒋᐊᖃᕐᒪᖔᑕ ᐃᓕᔭᐅᔭᕆᐊᖃᖏᒻᒪᖔᑕᓘᓐᓃᑦ ᑎᑎᕋᖅᓯᒪᔪᓄᑦ ᐆᒪᔪᑦ 
ᐅᓗᕆᐊᓇᖅᑐᒦᓐᓂᖏᓐᓄᑦ (ᓇᓗᓇᐃᔭᐅᑎ 1) ᐊᑖᒍᑦ ᐆᒪᔪᑦ ᐅᓗᕆᐊᓇᖅᑐᒦᓐᓂᖏᓐᓄᑦ ᒪᓕᒐᑎᒍᑦ 
ᐃᓱᒫᓗᖕᓇᖅᓯᔪᓂᒃ. ᐊᕙᑎᓕᕆᔨᒃᑯᑦ ᒥᓂᔅᑕᖓ ᑐᓂᓯᓗᓂ ᐆᒪᔪᑦ ᑭᒡᓕᓯᓂᐊᖅᑏᑦ ᑲᓇᑕᒥ ᖃᐅᔨᓴᕈᑎᒋᓯᒪᔭᖏᓐᓂᒃ 
ᓇᓄᐃᑦ ᒥᒃᓵᓄᑦ ᑯᐃᓐ ᑭᒡᒐᖅᑐᐃᔨᖓᓄᑦ ᐅᖃᖃᑎᖃᖅᑳᕐᓗᓂ ᐃᓄᖕᓂᒃ. 

ᐆᒪᔪᖅ ᖃᐅᔨᓴᖅᑕᐅᖅᑳᖅᑎᓪᓗᒍ ᐆᒪᔪᓂᒃ ᑭᒡᓕᓯᓂᐊᖅᑏᑦ ᑲᓇᑕᒥᒃᑯᓐᓄᑦ, ᖃᓄᐃᓕᒋᐊᕈᑎᖃᒃᑲᓐᓂᕆᐊᓖᑦ 
ᐃᓕᔭᐅᖅᑳᖅᑎᓐᓇᒋᑦ ᓇᓗᓇᐃᔭᐅᑎᒧᑦ 1−ᒧᑦ ᐆᒪᔪᑦ ᐅᓗᕆᐊᓇᖅᑐᒦᓐᓂᖏᑦᑎᒍᑦ ᒪᓕᒐᑎᒍᑦ. ᑐᑭᓯᒋᐊᒃᑲᓐᓂᕈᒪᒍᑉᓯ 
ᑕᒪᑐᒪ ᒥᒃᓵᓄᑦ ᖃᓄᐃᓕᒋᐊᕈᑕᐅᖃᑦᑕᖅᑐᓄᑦ, ᑕᑯᒋᐊᖅᑕᐅᔪᓐᓇᖅᑐᖅ The Species Listing Process Under 
SARA.  

ᐃᓕᔭᐅᓯᒪᓂᖓᓄᑦ ᐱᔾᔪᑕᐅᔪᖅ ᓇᓗᓇᐃᖅᑕᐅᓪᓗᓂ ᐆᒪᔪᑦ ᑭᒡᓕᓯᓂᐊᖅᑏᑦ ᑲᓇᑕᒥᒃᑯᓐᓄᑦ: ᓇᓄᐃᑦ 
ᑎᕐᓕᐊᖅᑎᐅᔪᑦ ᓇᑦᑎᕐᓄᑦ ᓯᑯᒥ ᐊᒻᒪᓗ ᓄᖑᒋᐊᔭᑦᑐᑦ. ᓇᓄᐃᑦ ᐊᔾᔨᒌᖏᑦᑑᑕᐅᖃᑦᑕᕋᓗᐊᖅᑎᓪᓗᒋᑦ ᓄᓇᓕᖕᓂ 
ᐊᔾᔨᒌᖏᑦᑑᑕᐅᔪᓂᒃ ᐅᑭᐅᖅᑕᖅᑐᒥ, ᓅᑲᑕᒡᕕᒋᕙᒃᑕᖏᑦ ᓇᑭᓐᖔᕐᓂᕆᔭᖏᓪᓗ ᐊᑕᐅᓯᕐᒥᖔᖅᐸᒃᑐᑦ ᑲᓇᑕᒥ. 
ᐊᑑᑎᖃᖅᑐᖅ, ᑭᓯᐊᓂᓕ, ᐅᖃᐅᓯᖃᕆᐊᖃᕐᓂᕐᒧᑦ ᐊᓯᔾᔨᖃᑦᑕᕐᓂᖏᓐᓄᑦ ᓇᓄᖃᕐᕕᐅᕙᒃᑐᑦ ᓇᓐᓄᒃᑕᐅᖃᑦᑕᕐᓂᖏᑦ, 
ᐅᓗᕆᐊᓇᖅᑐᑦ ᐊᒻᒪᓗ ᓂᕆᐅᒋᔭᐅᔪᑦ ᓇᓄᖃᕐᓂᐅᔪᑦ, ᐊᓯᔾᔨᖅᓯᒪᒐᔪᖕᒪᑕ ᐱᒻᒪᕆᐊᓗᒃᑯᑦ ᓇᓄᐃᑦ ᓇᓃᓐᓂᖏᓐᓂ.  
ᐃᓚᖏᑦ ᓇᓄᖃᕐᕕᐅᕙᒃᑐᑦ ᓇᓐᓄᒃᑕᐅᒐᔪᖕᓂᖅᓴᐅᕙᒃᖢᑎᒃ ᐊᒻᒪᓗ ᒫᓐᓇᐅᔪᖅ ᐊᐅᓚᑕᐅᓂᕆᕙᒃᑕᖏᑦ ᖁᑦᑎᖕᓂᖅᐹᒃᑯᑦ 
ᓄᖑᑉᐸᓪᓕᐊᖁᔭᐅᓇᑎᒃ, ᓄᖑᑉᐸᓪᓕᐊᓪᓚᕆᒍᓐᓇᖅᖢᑎᒃ ᖃᐅᔨᓴᖅᑕᐅᑦᑎᐊᖏᑉᐸᑕ.  2006-ᒧᑦ, ᐃᓚᖏᑦ 
ᓇᓐᓄᒡᕕᐅᕙᒃᑐᑦ ᓇᓐᓄᒡᕕᐅᕙᒃᖢᑎᒃ ᐊᑯᑭᑦᑐᓂ ᓇᓐᓄᒍᑎᖃᕐᕕᐅᖏᑦᑐᓂᒃ. ᓇᓄᐃᑦ ᖃᑉᓯᐅᓂᖏᓐᓄᑦ ᓇᓗᓇᐃᔭᐅᑏᑦ 
ᓇᓗᓇᐃᖅᓯᓯᒪᔪᑦ ᓯᑕᒪᑦ 13−ᓂᒃ ᓇᓄᖃᕐᕕᐅᔪᓂᒃ (ᐱᖃᑕᐅᓪᓗᒋᑦ ᐃᒻᒪᖄ 28%−ᖑᔪᑦ 15,500−ᓂᒃ ᓇᓄᕐᓂᒃ 
ᑲᓇᑕᒥ) ᓄᖑᑉᐸᓪᓕᐊᓪᓚᕆᒍᓐᓇᖅᑐᑦ 30%−ᒥᒃ ᐅᖓᑖᓂᓘᓐᓃᑦ ᐅᑭᐅᓂᒃ 36−ᓂᒃ ᖃᐃᕙᓪᓕᐊᔪᓂᒃ.  
ᓄᖑᑉᐸᓪᓕᐊᓂᐅᔪᑦ ᐱᔾᔪᑎᖃᓗᐊᖅᑐᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑕᓯᐅᔭᕐᔪᐊᑉ ᑲᓇᖕᓇᖓᓄᑦ ᐊᒻᒪᓗ Beaufort 
Sea ᓂᒋᐊᓂ, ᑭᓯᐊᓂ ᐱᔾᔪᑎᖃᓗᐊᖅᑐᑦ ᐊᖑᓇᓱᒃᑕᐅᖃᑦᑕᕐᓂᖏᓐᓄᑦ Kane Basin−ᒥ ᐊᒻᒪᓗ ᓴᓐᓂᕈᑎᐅᑉ ᐃᒪᖓᓂ.  
7 ᓇᓄᖃᕐᕕᐅᔪᑦ (ᐃᒻᒪᖄ 43% ᑲᑎᖦᖢᒋᑦ ᓇᓄᖃᕐᕕᐅᔪᑦ) ᓂᕆᐅᒋᔭᐅᔪᑦ ᓈᒻᒪᖕᓂᖏᓐᓄᑦ ᐃᓚᕙᓪᓕᐊᓂᖏᓐᓄᓪᓗ.  
ᐊᓯᔾᔨᖅᐸᓪᓕᐊᓂᖏᑦ ᒫᓐᓇᐅᔪᖅ ᓇᓚᐅᑦᑖᖅᑕᐅᔪᓐᓇᖏᑦᑐᑦ ᒪᕐᕉᖕᓄᑦ ᓇᓄᖃᕐᕕᐅᔫᖕᓄᑦ (29% ᑲᑎᖦᖢᒋᑦ 
ᓇᓄᖃᕐᕕᐅᔪᑦ).  ᓇᓄᐃᑦ ᐃᓚᖏᓐᓂᒃ ᓇᓄᖃᕐᕕᐅᔪᓂ ᓄᖑᑉᐸᓪᓕᐊᓂᖃᖅᑐᑦ ᐊᒻᒪᓗ ᓯᑎᖃᕐᕕᖏᑦ 
ᐊᓯᔾᔨᖅᐸᓪᓕᐊᓪᓗᑎᒃ ᓯᑯᖃᖏᓐᓂᖅᓴᐅᓕᖃᑦᑕᕐᓂᖓᓄᑦ.  ᑕᒪᐃᓐᓂᖅᑲᔭᖅ ᓇᓄᖃᕐᕕᐅᔪᓂ ᖃᐅᔨᓴᖅᑕᐅᒐᔪᒃᑎᓪᓗᒋᑦ, 
ᑎᑎᕋᖅᓯᒪᔪᑦ ᓇᓗᓇᐃᖅᓯᓯᒪᔪᑦ ᐃᓚᕚᓪᓕᖅᓯᒪᓂᖏᓐᓄᑦ ᖁᓕᓂᒃ 25−ᓄᑦ ᐅᑭᐅᓂᒃ. ᑕᒪᕐᒥᒃ ᓇᓚᐅᑦᑖᖅᑕᐅᔪᑦ 
ᒫᓐᓇᐅᔪᒥ ᓇᓄᖃᕐᕕᐅᔪᓂ ᐃᓚᕚᓪᓕᖅᓯᒪᓂᖏᓐᓄᑦ ᑐᓐᖓᕕᖃᖅᑐᑦ ᒫᓐᓇᐅᔪᖅ ᐊᑐᐃᓐᓇᐅᔪᓄᑦ ᑎᑎᕋᖅᓯᒪᔪᓄᑦ 
ᐊᒻᒪᓗ ᐱᔾᔪᑎᖃᕐᓂᕋᖅᑕᐅᒐᑎᒃ ᐊᒃᑐᖅᓯᓂᖃᕐᓂᖓᓄᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ. ᓇᓄᐃᑦ ᑲᔪᓯᓂᖃᕈᓐᓇᖏᒻᒪᑕ 
ᐅᑭᐅᑉ ᐃᓚᖓᓂ ᓯᑯᖃᖏᑎᓪᓗᒍ. ᓯᑯᖃᕋᔪᖏᓐᓂᖅᓴᐅᓕᕐᓂᖓ ᐅᑭᐅᑉ ᐃᓚᖓᓂ ᐊᒃᑐᖅᑕᐅᓂᖃᕐᓂᐊᖅᖢᓂ 
ᓄᓇᓕᖕᓂ ᐃᓚᖏᓐᓂ.  ᓯᑯᑦ ᐃᑉᔪᖏᓐᓂᖅᓴᐅᓕᖅᑎᓪᓗᒋᑦ ᐃᓚᖏᓐᓂᒃ ᖁᑦᑎᒃᑐᓂ ᓄᓇᓕᖕᓂ ᓇᓄᐃᑦ 
ᐃᓂᖃᑦᑎᐊᕐᓂᖅᓴᐅᓕᕐᓂᐊᖅᑐᒃᓴᐅᔪᑦ. ᓇᓗᓇᕐᓚᒃᑲᓗᐊᖅᑎᓪᓗᒍ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᖃᓄᖅ 
ᐊᒃᑐᖅᓯᓂᖃᕐᓂᐊᕐᒪᖔᑦ ᓇᓄᕐᓄᑦ ᓇᓄᐃᑦ ᓇᓃᓐᓂᕆᖃᑦᑕᖅᑕᖏᓐᓄᑦ ᖃᑉᓯᐅᓂᖏᓐᓄᓪᓗ, ᐃᓱᒫᓘᑕᐅᓪᓚᕆᒃᑐᖅ 
ᓇᓄᐃᑦ ᓯᕗᓂᒃᓴᖏᑦ ᑲᓇᑕᒥ. 

ᑕᑯᔭᐅᕝᕕᐅᖃᑦᑕᖅᑐᑦ: ᒪᓂᑐᐸ,, ᐊᓐᑎᐅᕆᔪ, ᑯᐸᐃᒃ, ᓂᐅᕙᐅᓐᓚᓐ, ᐊᒻᒪᓗ 
ᓚᐸᑐᐊᕆ, ᔫᑳᓐ, ᓄᓇᑦᑎᐊᖅ, ᓄᓇᕗᑦ, ᐅᑭᐅᖅᑕᖅᑑᑉ ᐃᒪᖓᓂ  

ᑲᒪᔨᓪᓗᐊᑦ ᑕᒪᒃᑯᓂᖓ ᒥᓂᔅᑕᐅᔪᑦ: 
ᒥᓂᔅᑕ ᐊᕙᑎᓕᕆᓂᕐᒧᑦ 
ᒥᓂᔅᑕ ᑲᒪᔨᐅᔪᖅ ᒥᕐᖑᐃᖅᓯᕐᕕᓕᕆᔨᒃᑯᓐᓄᑦ ᑲᓇᑕᒥ 



ᑲᓇᑕᒥ ᓄᓇᓖᑦ ᐊᕕᒃᑐᖅᓯᒪᔪᑦ ᐊᒻᒪᓗ ᐅᑭᐅᖅᑕᖅᑐᒥ ᓄᓇᓖᑦ ᐊᕕᒃᑐᖅᓯᒪᔪᑦ ᑐᓴᖅᑎᑕᐅᔭᕆᐊᓖᑦ 
ᐅᖃᖃᑎᒋᔭᐅᔭᕆᐊᓖᑦ: 
ᒪᓂᑐᐸ, ᐊᓐᑎᐅᕆᔪ, ᑯᐸᐃᒃ, ᓂᐅᕙᐅᓐᓚᓐ ᐊᒻᒪᓗ ᓚᐸᑐᐊᕆ, ᔫᑲᓐ, ᓄᓇᑦᑎᐊᖅ, ᓄᓇᕗᑦ 

ᐊᒃᑐᐊᓂᖃᖅᑐᖅ ᒐᕙᒪᑐᖃᒃᑯᑦ ᒪᓕᒐᖓ: 
ᓇᓄᐃᑦ ᑕᑯᔭᐅᔭᕌᖓᑕ ᑲᓇᑕᐅᑉ ᒥᕐᖑᐃᖅᓯᕐᕕᖏᓐᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ ᓄᓇᓂᒃ ᐊᐅᓚᑕᐅᔪᓂᒃ ᑲᓇᑕᐅᑉ 
ᒥᕐᖑᐃᖅᓯᕐᕕᖏᑦᑕ ᑎᒥᖁᑎᖏᓐᓄᑦ, ᓴᐳᓐᓂᐊᖅᑕᐅᓯᒪᕙᒃᑐᑦ ᐅᕝᕙᓘᓐᓃᑦ ᐊᐅᓚᑕᐅᓂᖃᖅᐸᒃᑐᑦ ᐊᑖᒍᑦ ᑲᓇᑕᒥ 
ᒥᕐᖑᐃᖅᓯᕐᕖᑦ ᒪᓕᒐᖓᑦᑎᒍᑦ ᐅᕝᕙᓘᓐᓃᑦ ᖃᓄᐃᓕᐅᕈᑎᒃᑯᑦ ᐅᕝᕙᓘᓐᓃᑦ ᐊᐅᓚᑦᑎᔾᔪᑎᒃᑯᑦ ᐊᑐᐃᓐᓇᐅᔪᑎᒍᑦ 
ᑲᓇᑕᐅᑉ ᒥᕐᖑᐃᖅᓯᕐᕕᓕᕆᔨᒃᑯᖏᑦᑕ ᑎᒥᖁᑎᖏᑦᑎᒍᑦ ᐊᓯᐊᒍᒃᑲᓐᓂᖅ ᒪᓕᒐᑎᒍᑦ.  ᐱᑕᖃᖅᐸᑦ ᑲᓇᑕᒥ 
ᐆᒪᔪᓕᕆᔨᒃᑯᑎᒍᑦ ᑖᒻᓇ ᐆᒪᔪᖅ ᐊᑖᓃᓐᓇᔭᖅᑐᖅ ᐆᒪᔪᑦ ᒥᒃᓵᓄᑦ ᒪᓕᒐᑎᒍᑦ ᐊᑖᒍᑦ ᑲᓇᑕᒥ ᐆᒪᔪᓕᕆᓂᕐᒧᑦ 
ᒪᓕᒐᑎᒍᑦ, ᓄᖅᑲᖓᑎᑦᑎᕙᒃᑐᖅ ᖃᓄᐃᓕᐅᕈᑎᒥᒃ ᐋᓐᓂᖅᓯᔾᔪᑕᐅᓇᔭᖅᑐᒥᒃ ᐆᒪᔪᓂᒃ ᐊᒻᒪᓗ ᐃᓂᖏᓐᓂᒃ, ᑭᓯᐊᓂ 
ᐱᔪᓐᓇᐅᑎᒃᑯᑦ ᖃᓄᐃᓕᒋᐊᕈᓐᓇᕐᓗᑎᒃ ᐱᔪᓐᓇᐅᑎ ᑕᐃᒪᐃᓕᐅᕈᓐᓇᕐᓂᕋᐃᒃᐸᑦ. 

 


